
FILEMON
Yi Necy Huidibi San Pablo

Yajniguejx Filemon

1 #ich Pablo etz Timoteo, iich ajt nmiglg, ni-
jayiiybich miich Filemon huidibi ooy ndzocyich,
huidibi quipxyi miid nduunim. Nmach'ifidyich
miid co nyajmij'atyich Cristo Jesus. 2 Nafi jadu'n
nijayiiybich yi Apia, iich ajt nmiglg tOnyayb1
etz yi Arquipo, huidibi capxhuécx Dios y'ayuc
tu'ciy miid ich ajcxy, etz tlg'Ociy yi miglgtijc
huidibi naymujcigixp ma miich mdijc Dios ojada-
jtcixy. 3 Huen Dios Teedy etz yi Huindzin Jesu-
cristo tufi may'ajt oy'ajt ma miich ajcxy etz xya-

jjotcugiiygixipy.

Pablo capxpaady Filemon co mijpiddgy Dios

4 Nyajnajxpyich Dioscojuyip ma Dios miid mi-
ich ajcxy ycixpi. Njatytimjaymejtzpich miich ajcxy
jabom jabom co Dios nmibijctzooyich. 35 Ti iich
ayuc nmidoy jadun nej miich mdzocy mjihuiy
yi Huindzin Jesus etz tiig'Ociy pinjaty yajmij'ajtp
Jesus. 6 Nafi jadu'n nmlbithZOOYb1Ch Dios miid
miich ajcxy ycixpi, huen oyjdy'ajtin mdunipy miid
je migiigtijc, jadu'n nej Dios ti xyajnejhuiy yi tiy'ajt
jigixX ajcxy tiy'ajt paadipy ma miich nej jéb ajcxy
cuydufl Cristo y'ayuc. 7 Hermano, ti iich ooy
njotcugiyich miid yi m'oyjdy'ajtin huidibi miich
mdumyb co ti mbubety yi Dios yjday.

Pablo pijctzoy tiig may'ajt ma Filemon miid
Onésimo ycixpi

8-9 Njapijctzoohuamybich tiig may'ajt ma miich.
Oy njamiididyich cotujcin huidibi Jests Xxymooyich
jéb nja'ane'my co miich mgobigipy Onésimo
oy'amy. Per ca' jadu'n n'ane'ma'fi miid co ooy
ndzocy ooy njihuiyich miich. Paady cham may'ajt
nbijctzooyich ma miich co mgobigipy yi Onésimo
ti xypidagyich pujxtigoty miid co ngapxhuécxich
Jesus y'ayuc ytiy'ajt. 10Cham may'ajt nbijctzooyich
ma miich co mba'ayoohuipy yi Onésimo. Jadu'n
njihuiyich nej n'ung'adyiijich miid co yi' ti
mijpidagy Jesus ya ma iich nbujxtijc'ifidyich co
ti nyajnimayich Dios y'ayuc.

11 Tiibi xii tiempo flaxy co yi Onésimo ca' yi' ti
xy'iimidoy ti Xxycapxymidoy. Jadachambi janchtiy
capxymidoohuam jadu'n ma miich etz jadu'n
ma iich. 12 Cham nyajniguexy Onésimo. Ooy
njajihuiyich co yam nguexyich. 13 Ooy iich
yam njayaj'ida'fiich ma iich jigix ixyipy yam
xymiidtufiich. Ytimyfhipaatpy ixyipy jadu'n nej mi-
ich xymiidtufiich ma yam nbujxtijc'ifidyich miid
co ngapxhudcxyich je jemybi oybi ayuc nej Je-
sucristo yjaty ayooy. 14 Per ca' iich n'a'ixiyich
nicxy nyajhui'myich, pen ca' miich jadu'n mina'fi.
Ca'pndzocyich adzip ahua'fi tijaty miich mdunipy.
Jéyi ndzocyich co miich oy'amy xypubedipyich.
15 Ca' yjecyity paady ycixpi ti xycOguégy jébi
mijpidagy Jesus. Hueeni xii tiempo ti y'ity ya, e
cham co yhuimbidipy ma miich, miid y'idipy jim
huinixii. 16 Ca' jadu'n m'ocmiid'ajtnip cham jadu'n

nej jac'oyiipin CO]uy1y codoogiy tumbi. Hue' je'
mmii'adip jadu'n nej Jesus y]ay huidibi ooy md-
zocy m]1hu1y Pues ooy iich yi' ndzocy njihuiyich.
Jac nigi cham miich mdzogipy mjihuthuipy miid
co yi' cham y'oyjayity, etz co cham mijpidagy yi
Huindzin Jesus.

17 Pen janch miich xymigiig'adyiijich cobic yi
Onésimo jadu'n nej iich miich ixyipy xycobicyich.
18 Pen ti yi' yinjaty huenjaty xymidundigoy o
xyminucx'adyii i#ich miich nmigiedipy. 19 kch
Pablo, iich miich njaaybich nfirmajiyich miidich
ngi'mgi' ngi'mletra. Hermano, nmiguedipyich nej
Onésimo xyminucx'adyii. Oy iich yam ca' n'iibaady
ngapxpaady co miich xyminucx'adyiijich miid co
Dios ytiy'ajt ti mbaady ma iich. 20 Xypubedipich
miid Onésimo. Yi nHuindzin'ajtim ]esus
yjaygidagipy pen jadu'n mduii. Mdunipy may'ajt
miid Onésimo miid Jesus ycixpi, e jadu'n iich jéb
huaad njotcujc'atyich.

21 Nne]huﬁybich o 00y m Hm1d0y mgapxmidoy,
e jadu'n nej yam n]acm]ayiy, jac’'anaxy mduna'fi.
22 Nafi jadu'n yam nimdy. Tun may'ajt ni'ixi tiig
jattac. Njijp'ijxypich co nbujxtijcpidzimipyich tzojc
miid co miich ajcxy Dios mibijctzoogixy miid iich
ycixpi, e jadu'n jébi nicxibich ma miich.

Pablo ycapxycijxy miid Filemon

23 Nan  nbidacpyich  necyjoty  yam.
Xycapxpoocxp Epafras iich nmibujxtijc jay
miid Cristo Jesus ycixpi. 24 Nafi xycapxpoocx
Marcos, Aristarco, Demas etz Lucas. %ch yi
ajcxy xypubejtp ya. 25 Huen yi nHuindzin'ajtim



FILEMON 25 iv FILEMON 25

Jesucristo may'ajt oy'ajt tunipy ma miich ajcxy, jéb
miich ajcxy oy m'ity. Amén. Jadu'n ngapxcixyich.

